
[113] Nunc attendatis de Hallis, ubi ius suum querere debet, si ipsum ignorant, aut si 
ipsis sentencia fuerit reprobata. Hanc in Myedburg querere debent ante quatuor 
scamna et scabinis ipsorum ius dare debent, quia inposterum oportet eos esse testes, 
si fuerit necesse, quod sentencia rite et racionabiliter sit data absque qualibet 
contradiccione. Et ibi nunccii presentes esse debent, ubi sentencia diffinitur, ex 
utraque parte, sentencia reprobata fuit, qui audierunt et viderunt, quod utrique 
iusticia fiat. Et iudex ipsos in expensis debet procurare exeundo et redeundo. Si 
sentencia in banno regio fuerit reprobata, tunc debet reportari infra xviii ebdomadas. 
Si autem sub comitis banno fuerit reprobata, tunc reprobari debet infra duas 
septimanas, quia scoltetus bannum habet a comite et sculteciam a domino terre. Idem 
quam vero habet burgrabius bannum a rege, et iudicium a domino terre. 

